
 

 

 

 

 

 

 

 

 

  

Nuuskrummels          Donderdag 30 November 2023 

Lourensrivier-Strand gemeente bied aan...Kersfees met Coenie. 

Saterdag 09 Desember 18:30 

R120 per persoon 

Kaartjies by die kerkkantoor beskikbaar.  

 

Kry jou kaartjies weeksdae tussen 09:00 en 13:00 

Erediens  

Sondag 03 Desember 

09:00 

Kinders kom eers 

kerk toe en beweeg 

dan na die 

kinderkerk. 



 

As die lig op jou skyn 

 

Die kleurglasvensters van Stellenbosch Moederkerk is prentjie mooi. Ons skuif net 

na 18:00 in die bank in vir die Kerssangdiens wat om 19:00 begin. Die wat verlede 

jaar net voor 19:00 hier ingestap het, is vanjaar van die eerstes om hul plek in die 

kerkbanke op te neem. Baie is baie vroeg. Jy leer uit ervaring... Ons bly in 

Stellenbosch en dié diens met kore en die liggieboom, is ’n jaarlikse hoogtepunt. 

 

Die son skyn nog helder deur die kleurglasvensters wat die kerk verlig. Die diens begin en die 

son begin sak. Op ’n stadium kyk ek na die vensters en besef dat dit reeds donker is. Daar is nie 

meer lig wat die mooi van die kleur in die glasvensters beklemtoon nie. Dit vertoon nou dof en 

donker in die nag. Dit beïndruk nou glad nie meer nie. Die vensters regs van ons se kleure wys 

nog effens, danksy die ligte buite wat deur die vensters dring. 

 

Ek kyk na die dowwe vensters. Ek weet dit is mooi, maar as jy dit nie weet nie en nou by die 

kerk sou in stap gaan jy my nie glo nie, want dit lyk dof. Sal jy my glo as ek sê dat dit pragtig-

kleurvol is, al vertoon dit dof in die donker? Sal jy my glo as ek sê dat lig die ware kleure na 

vore bring, wag tot môre met sonsopkoms dan sal jy dit sien, sal jy my glo as jy nie weet nie? 

 

Soos die son môre weer op kom en die strale teen die glasvensters dans, sal die pragtige kleure 

van die pragstuk weer stukkie vir stukkie tot sy volle glorie verrys tot die hele venster in al sy 

prag staan. 

 

Die lewe is ook so. 
 

Soms is ’n geliefde (of jy self) so vasgevang in hul eie donkerte, alles is dof en vaal...maar jy 

wéét van die helder kleure wat onder die dofheid wegkruip. Jy weet dit is daar, jy het dit gesien 

en beleef. Hulle moet dit ook net weer sien, na die lig draai sodat die donker in hulle stukkie-vir-

stukkie kan verdwyn tot elke liewe hoekie in lig gevul en gehul is. Nes die kleurglasvensters. 

 

Almal gaan deur donker tye. Lig is die hoop in die duisternis. 

 

Dit wat in jou is kan nie vir altyd deur die donker verswelg word nie, die mooi is daar, dit bly 

daar, dit is altyd daar. Soms moet jy net na die lig draai sodat dit helder op jou kan skyn sodat 

dit wat in jou is, weer kan reflekteer na die om jou.  

 

Al is dit stukkie vir stukkie, dag vir dag. Een tree op ’n slag.    

 

God is die lig...die lig in die duisternis. Die hoop.    
 

Riata Nel 
 

 

 
Johannes 1:5 (Afr83) Die lig skyn in die duisternis, die duisternis kon dit nie uitdoof nie. 

 
2 Korintiërs 4:6 (Afr83) God wat gesê het: “Laat daar lig skyn uit die duisternis,” het ook in ons harte ’n 
lig laat skyn om ons te verlig met die kennis van die heerlikheid van God, wat van Jesus Christus uitstraal 

 
 



Dankoffer: Jy kan ook jou dankoffer en 
bydraes vir die gemeente deur die 

ZAPPER selfoon toepassing gee. 
Vir meer inligting of navrae:Charlene @ 

0218535991 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Jy is nooit alleen nie!  

 

Soms voel dit asof alles net om jou uitmekaar val. 

Jy probeer keer, maar als krummel en krummel en 

krummel... 

Vandag wil ek jou bemoedig, jy is NIE alleen nie! 

Ons Hemelse Vader hou jou styf vas, maak nie 

saak wat rondom jou aan die gang is nie.  

Moenie moed verloor nie,  Hy is daar. Kom raak 

stil voor ons Vader, elke Sondag, 08h30 tot 

08h50.    

Hy wag vir jou! 

Baie geluk aan almal 

wat die week verjaar! 

VOORBIDDING 

Voorbidding vir die Sondagboodskap 
 

 Voorbidding vir beterskap 

 

• “My vriendin Sharon vra dat ons bid vir haar broerskind wat 'n groot kankergewas op sy nier 
het. Hy word Donderdag geopereer en die drs is nie seker of hy die operasie sal oorleef nie. Sy 
naam is Leonard Botha. As julle hom op jul gebedslyste kan plaas weet ek dat God vir hom ook 
n wonderwerk kan doen.” 

• Rachel Jacobs is gister ontslaan en sterk aan by die huis. “Gaan baie beter maar nog n lank pad 
om te gaan.” 

• Tannie Katy Huysamen het geval die naweek en moes na die hospitaal gaan. Ons bid vir 
spoedige beterskap! 

• Vir hospitaalbesoek of tuisbesoek, kontak ds. Derick 0823336012 
  
  

 



 

 

 
 
 

 

 

 

 

 

 

 

 

 

 

 

 

 

 

 

 

 

 

 

   

Maak ’n verskil in ’n kind 

se lewe, stuur ’n epos na 

nikki@heartlandsbaby.org 

om uit te vind watter kind 

nog gehelp moet word met 

’n geskenk. Die wat 

“gehiligh” is, is reeds 

gehelp 

794 Old Paardevlei Road, The 
Interchange, 500m past Builders, first 
building on the left hand side with a 

bright green wall.,  
Somerset West, South Africa 

021 852 3527 
info@heartlandsbaby.org 

mailto:nikki@heartlandsbaby.org


  
Somerkersfees in die Karoo 

 
Met dié gratis opvoering kry die gehoor die geleentheid om geliefde Kersliedere saam te 
sing en te deel in ’n storie van menslikheid en deenris, maar bowenal, ’n storie van ons 

grootste geskenk wat ons enigste bron van hoop en liefde is. 
 

Kom deel in 'n unieke Karoostorie wat die liefde van Jesus vir ons elkeen onderstreep. 
Nooi jou vriende/familie en sing geliefde Kersliedere saam met jou geloofsgemeenskap. 

 
Pragtige musiek en lirieke uit die pen van Liana Lourens, treffende voorlesings deur 

Alida Kruger en musiekbegeleiding van Freda le Roux, maak die aanbieding baie spesiaal.  
 

'n Aanbieding van die Kersverhaal uit 'n ander hoek wat vir almal in 2023 opnuut sal 
bemoedig. 

 
Maandag 4 Des. 2023 om 19:30 
'n Somerkersfees in die Karoo 

GRATIS - Donasies welkom 
Strand Moedergemeente 

 

https://www.facebook.com/alida.kruger.92?__cft__%5b0%5d=AZVgF5tCQ3zSZ0aXL4_QRaZQFP2nFYzsvhWSzCfsI_sbjQ3tzPzDY1kix1GFXG5RHEhALfcZcF9ZjSemyYFf3FFl2n1E-v_BY15glxRr0h2Pkwr8TwdbjqwcxSmrqe-mSC-G7Pt-4IcReIET-s6M0FVnVQK-kydM0HlQd0Jvse0jtw&__tn__=-%5dK-y-R


  

BYBELLEES 

 
Kom reis saam deur die Woord! “The New (Testament) is in the Old concealed, and the Old is in the 

New revealed!” Ons lees deur die “Torah” in ’n jaar, met ander OT en NT tekste wat die gedagtes 

versterk en/of ondersteun. Neem jou tyd en lees rustig deur dit deur die week! 

 

Bybellees 1 

Gen 1:1-6:8 / Jes 42:5-43:11 / Joh 1:1-14 

 

 Bybellees 2 

Gen 6:9-11:32 / Jes 54:1-55:5 / Mat 24:36-46 / 1 Pet 3:18-22 

 

Bybellees 3 

Gen 12:1-17:27 / Jes 40:27-41:16 / Rom 4:1-25 

 

     Bybellees 4: Vayera  

Die week se gedeelte staan bekend as VAYERA, wat beteken: “hy het verskyn.”  

God verskyn aan Abraham by Mamre en belowe ‘n ou man dat hy die Vader van menig sal word!       

Lees ook die Koning en Nuwe Testament gedeeltes wat aansluit. 

Gen 18:1-22:24 / II Kon 4:1-37 / Luk 1:26-38; 24:36-53; / 2 Pet 2:4-11 

 

Bybellees 5 

Chayei Sarah - Week 5 se gedeelte staan bekend as Chayei Sarah, wat beteken: “die lewe van Sara.”  

Lees ook die Konings en NT gedeeltes. Gen 23:1-25:18 / I Kon 1:1-31 / Mat 1:1-17; / 1 Kor 15:50-57 

 

     Bybellees 6: Toldot 

Hierdie week se gedeelte begin met die generasies/familiegeskiedenis van Isak. 

Toldot beteken “generasies.”  

      Lees ook die Maleagi en NT gedeeltes. 

Gen 25:19-28:9 / Mal 1:1-2:7 / Rom 9:1-31 

 

 

     Bybellees 7: Vayetzei 

Hierdie week se gedeelte begin met Jakob wat van Berseba uitgegaan (vertrek) het na Haran.  

Vayetzei beteken “hy het uitgegaan.”  

      Lees ook die Hosea en NT gedeeltes. Gen 28:10-32:3 / Hos 12:13-14:10 / Joh 1:19-51 

 

     Bybellees 8: Vayishlach 

Hierdie week se gedeelte begin met Jakob wat boodskappers voor hom uitstuur na sy broer Esau.  

Vayishlach beteken “hy het gestuur.”  

      Lees ook die Obadja en NT gedeeltes. 

Gen 32:4-36:43 / Hos 11:7-12:12 / Oba 1:1-21 / Heb 11:11-20; / Mat 26:36-46 
  

 
 

  

 



DAGBOEK vir Desember  
 
Vrydag 01 Desember 
05:30 Mannegroep in konsistorie 
 
Saterdag 09 Desember 
Kersfees met Coenie 
 

 Sondag 10 Desember 
 09:00 Kerssangdiens  
 09:00 Kinderkerk 

17:00 Aanbiddings- & Lofprysingsaand gekanseleler a.g.v Kersfees met Coenie 
Saterdag 09 Desember 

  
Woensdag 13 Desember 
Skole sluit 
08:00 Senior Manne 
 
Donderdag 14 Desember 
Kerkkantoor sluit 14:00 vir die skoolvakansie.  
KerkKantoor open weer Maandag 08 Januarie 2024 
 
Sondag 17 Desember 
09:00 Erediens 
 
Sondag 24 Desember 
09:00 Doopdiens 
 
Maandag 25 Desember 
09:00 Kersdiens 
 
Sondag 31 Desember 
09:00 Erediens 
 
Sondag 07 Januarie 
09:00 Erediens 
 
Sondag 14 Januarie 
09:00 Erediens 
 
Woensdag 17 Januarie 
Skole begin 
 
 
 

 
 
  



 

Elke goeie gawe en elke volmaakte 
geskenk kom van Bo. Dit kom van die 
Vader wat die hemelligte geskep het, 

maar wat self nie soos hulle verander of 

verduister nie. JAKOBUS 1:17 

 
Elkeen moet gee soos hy hom in sy hart 
voorgeneem het, nie met teensin of uit 

dwang nie, want God het die blymoedige 

gewer lief. 2 KORINTIËRS 9:7 

 

https://my.bible.com/af/bible/6/JAS.1.17
https://my.bible.com/af/bible/6/2CO.9.7

